
CHENÀBURA 22 SU PARCU PARODI TEATRU DE 

ETZETZIONE DE SU CUNTZERTU DE SHERRITA DURAN 

Sighit cun semper entusiasmu e partetzipatzione chi creschet sa segunda editzione de Sa luna suta domo, 

sa rassegna cherta dae s'Amministratzione comunale e organizada cun s'amparu de sa Fundatzione de 

Sardigna e su coordinamentu organizativu de s'Assòtziu Entes Locales pro is fainas culturales e de 

ispetàculu. 

Intre cuntzertos e degustazioni, ispetàculos e aprofundimentos, s'agenda de is apuntamentos a Quartu est 

fita. Sighit chenàbura 22 trìulas a su Parcu Parodi cun s'ispetàculu de Sherrita Duran, acumpangiada dae 

sa banda sua. Sa cantante at a artziare subra de su palcu de s'àrea birde de Flumini a is 21.30, pronta a 

trisinare tzitadinos e turistas chi dda sighint semper cun entusiasmu. 

 

Una boghe caente comente a sa sua Califòrnia, unu timbru de su totu particulare, un'estensione ispantosa 

e un'òtima tècnica chi ddas permitet grandu versatilidade in ogni istile musicale. Sherrita Duran est 

un'artista a totu tondo, cun un'innàschidu talentu compositivu chi giai espressaiat de pitica cun una 

passione forte meda pro sa lìrica e is musical. 

 

Paris cun sa banda sua, sa cantante americana interpretat unu biàgiu musicale intre is cantzones prus 

connotas e bellas de is divas americanas, intre is cales ispicant in particulare Tina Turner, Whitney 

Houston, Aretha Franklin e Gloria Gaynor, artistas de èpocas diversas ma totu capatzas de fàghere 

s'istòria de sa mùsica in su mundu. 


